
ᐅᐊᓐᓇᖅᐸᓯᐊᓂ ᑕᓯᐅᔭᒥ ᑑᒑᓕᓐᓂᒃ ᑕᑯᓇᓐᓂᖅ − ᑐᓴᖅᑕᕗᓪᓗ  
 

ᐃᓗᓕᖏᑦ 
 
ᑑᒑᓕᒐᓱᐊᕐᓂᖅ ᓄᓇᑖᕈᑎᐅᑉ ᐃᓗᐊᓃᑦᑐᒥ (NSA) ᐊᑕᐅᓯᐅᖏᑦᑐᒧᑦ ᐊᐅᓚᑕᐅᓂᖃᑉᐳᖅ ᑖᒃᑯᓇᓐᖓᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ (DFO), ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ (NWMB), ᐊᕕᑦᑐᖅᓯᒪᔪᑦ 
ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒋᖏᓐᓂᑦ (RWOs), ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᑦ (HTOs), 
ᒪᓕᒃᑐᑎᒃ ᓄᓇᕗᑦᒥᒃ ᓄᓇᑖᕈᑎᓄᑦ ᐊᖏᖃᑎᒌᒍᑎᒥᒃ (NLCA), ᐃᖃᓗᒐᓱᓐᓂᕐᒧᑦ ᐱᖁᔭᑦ ᐊᒻᒪᓗ 
ᒪᓕᒐᕋᓛᖏᓐᓂᒃ, ᐊᒻᒪᓗ ᐃᓚᖏᓐᓂ ᓄᓇᓕᓐᓂ, ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᐊᖑᓇᓱᓐᓂᕐᒧᑦ 
ᒪᓕᒐᖏᓐᓂᒃ.  
  
ᐊᐅᓚᑦᑎᖃᑎᒌᑦ ᑲᑐᔾᔨᖃᑎᒌᖑᔪᑦ ᐱᓕᕆᖃᑎᒌᑉᐸᒻᒪᑕ ᑲᔪᓯᓂᒃᑯᑦ ᐸᖅᑭᔭᐃᓇᓱᐊᖅᑐᑎᒃ ᑑᒐᓕᓐᓂᒃ 
ᐊᒻᒪᓗ ᐅᓄᕐᓂᖏᓐᓂᒃ ᐊᒻᒪᓗ ᐊᑐᓕᖅᑎᑎᓪᓗᑎᒃ ᐊᑐᓕᖁᔭᐅᔪᓂᒃ ᐊᐅᓚᑦᑎᓂᕐᒧᑦ ᒪᓕᓪᓗᑎᒃ ᓄᓇᕗᑦᒥᒃ 
ᓄᓇᑖᕈᑎᓄᑦ ᐊᖏᖃᑎᒌᒍᑎᒥᒃ ᑲᔪᓰᓐᓇᑐᒃᑯᑦ ᐊᖑᓇᓱᒍᓐᓇᖁᓪᓗᒋᑦ.  
 
ᒫᑦᓯᖑᑎᓪᓗᒍ, 2011, ᐃᒪᕐᒥᐅᑕᓕᕆᔨᒃᑯᑦ ᖃᐃᖁᔨᓚᓇᐅᕐᒪᑕ ᑭᒡᒐᖅᑐᐃᔨᖏᓐᓂᒃ ᐊᖑᓇᓱᒃᑐᓕᕆᔨᒃᑯᑦ 
(HTO) ᑕᒪᒃᑯᓇᓃᑦᑐᓂ ᐊᖑᓇᓱᒃᕕᐅᖃᑦᑕᖅᑐᓂ ᑑᒑᓗᓕᓐᓂᒃ ᐅᖃᓪᓚᖃᑎᒌᓐᓂᐊᕐᒪᑕ ᐅᖃᐅᓯᖃᓪᓗᑎᒃ 
ᒪᓕᒋᐊᓕᓐᓂᒃ ᑐᑭᓯᐅᒪᖃᑎᒋᓐᓂᒃᑯᑦ ᑑᒑᓖᑦ ᐅᓄᕐᓂᖏᓐᓂᒃ (ᐊᑐᕐᓗᓂ ᑕᒪᒃᑮᓐᓂᒃ ᐃᓄᓐᓂᑦ ᐊᒻᒪᓗ 
ᖃᐅᔨᓴᕐᓂᒃᑯᑦ ᑐᑭᓯᐅᒪᔾᔪᑎᓂᒃ) ᐊᒻᒪᓗ ᐱᓕᕆᓂᐅᖃᑦᑕᖅᑐᖅ ᐊᒃᑐᐊᓂᖃᑦᑐᑦ ᐃᒪᕐᒥᐅᑕᓕᕆᔨᒃᑯᑦ 
ᐱᓕᕆᐊᕆᕙ   ᑦᑕᖏᓐᓄᑦ ᑖᒃᑯᑎᒎᓇ CITES−ᑯᑎᒍᑦ ᑕᒪᑐᒧᖓ ᐊᐅᓚᑎᑦᑎᖃᑦᑕᓂᕐᒧᑦ 
ᐱᔪᓐᓇᐅᑎᑖᖅᑎᑦᑎᓂᕐᒧᑦ ᑑᒑᖏᓐᓄᑦ ᕿᓚᓗᒐᐃᑦ ᐊᒻᒪᓗ ᓂᐅᕐᕈᑎᔅᓴᓄᑦ. ᑲᑎᒪᓂᖃᓚᐅᖅᑐᑦ ᒪᐃ 
ᓄᖑᓕᖅᑎᓪᓗᒍ 2011, ᐅᑯᓇᓂ ᓄᓇᓕᓐᓂ ᑲᖏᑦᑐᒑᕐᐱᒃ, ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᖃᐅᓱᐃᑦᑐᖅ, 
ᐃᒡᓗᓕᒃ, ᐊᒻᒪᓗ ᕿᑭᖅᑕᕐᔪᐊᖅ. ᐊᖑᓇᓱᒃᑐᓕᕆᔨᒃᑯᓃᓐᖔᖅᑐᑦ ᐸᖕᓂᖅᑑᒥᒃ ᐊᒻᒪᓗ ᓴᓂᕋᔭᒻᒥᒃ  
ᑲᑎᒪᖃᑕᐅᓚᐅᕐᒥᔪᑦ ᕿᑭᖅᑕᕐᔪᐊᕐᒥ ᐊᒻᒪᓗ ᐃᒡᓗᓕᒃᒥ.  
 
ᑲᑎᒪᓂᖃᑦᑎᓪᓗᒋᑦ, ᑭᒡᒐᖅᑐᐃᔨᖏᑦ ᓄᓇᕗᑦ ᑐᓐᖓᕕᒃᑯᑦ, ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ, 
ᓄᓇᕗᑦ ᒐᕙ  ᒪᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᐊᖏᖃᑎᒌᓚᐅᖅᑐᑦ ᑕᒪᓐᓇ ᐊᑐᖅᑕᐅᖃᑦᑕᓂᐊᖅᑎᓪᓗᒍ 
ᑑᒑᓕᒐᓱᐊᕐᓂᖅ ᐅᓄᕐᓂᖏᑎᒍᑦ ᐊᒻᒪᓗ ᐊᐅᓚᑕᐅᑦᑎᐊᓂᒃᑯᑦ ᑲᒪᒋᔭᐅᓂᖃᓪᓗᓂ, ᑕᒪᒃᑮᑎᒍᑦ 
ᓂᕿᒋᔭᐅᓂᒃᑯᑦ ᐊᒻᒪᓗ ᑲᓇᑕᒥ, ᐊᖏᖅᑕᐅᓯᒪᔪᒥᒃ ᑑᒑᓕᓐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᑕᖃᕆᐊᓕᒃ ᐊᒻᒪᓗ 
ᐊᑐᓕᖅᑕᐅᓗᓂ ᓯᕗᓂᐊᒍᑦ ᔮᓄᐊᓕ 2013 ᐅᐸᓗᖓᐃᖅᑕᐅᓯᒪᓗᓂ ᑭᖑᓪᓕᕐᒧᑦ ᑲᑎᒪᓂᐅᒐᔭᖅᑐᒧᑦ 
ᑖᒃᑯᐊ CITES−ᑯᑦ ᒫᑦᓯᒥ 2013. ᑖᓐᓇ ᐊᐅᓚᑦᑎᓂᕐᒧᑦ ᐸᕐᓇᐅᑎ, ᑲᑐᔾᔭᐅᓂᒃᑯᑦ ᐋᖅᑭᒃᑕᐅᓯᒪᔪᖅ 
ᐱᖃᑕᐅᓪᓗᑎᒃ ᐃᓄᐃᑦ, ᓇᓗᓇᐃᖅᓯᓯᒪᒐᔭᖅᑐᖅ ᐱᓪᓗᐊᑕᐅᓂᖏᓐᓂᒃ ᐱᓕᕆᐊᖑᓇᓱᐊᖅᑐᓂᒃ ᑑᒑᓖᑦ 
ᐊᐅᓚᑦᑎᖃᑎᒌᓐᓂᒃᑯᑦ ᑕᒫᓂ ᓄᓇᕗᑖᕈᑎᐅᑉ ᐃᓗᐊᓂ, ᐊᒻᒪᓗ ᐱᓕᕆᔾᔪᑎᐅᓂᐊᖅᑐᑦ ᐊᑐᖅᑕᐅᒐᔭᖅᑐᑦ 
ᑕᒪᒃᑯᓂᖓ ᐱᓕᕆᐊᖑᓇᓱᐊᕐᓂᐊᖅᑐᓂᒃ ᑲᔪᓯᑎᑦᑎᓗᑎᒃ. ᑖᓐᓇ ᐸᕐᓇᐅᑎ ᐋᖅᑭᒃᓯᓯᒪᓂᐊᖅᑐᖅ ᐊᑐᓂᒃ 
ᐱᓕᕆᐊᒃᓴᖏᓐᓂᒃ ᑲᑐᔾᔨᖃᑎᒌᑦ ᑑᒑᓖᑦ ᐊᖑᓇᓱᒃᑕᐅᖃᑦᑕᕐᓂᖏᑦ ᑲᔪᓰᓐᓇᕈᓐᓇᖁᓪᓗᒋᑦ ᐅᓄᕐᓂᖏᑎᒍᑦ, 
ᐊᒻᒪᓗ ᐊᐅᓚᖅᑎᑕᐅᓂᐊᖅᑐᑦ ᒪᓕᓪᓗᑎᒃ ᑕᒪᒃᑮᓐᓂᒃ ᒪᓕᒃᑕᐅᔭᕆᐊᖃᑦᑐᓂᒃ ᓂᕿᒃᓴᑖᕐᓂᕐᒧᑦ ᐊᒻᒪᓗ 
ᑲᓇᑕᒥ ᑕᐅᖅᓰᖃᑦᑕᓂᕐᒧᑦ.  
 
ᐋᒌᓯᖑᑎᓪᓗᒍ 2011, ᑭᒡᒐᖅᑐᐃᔨᖏᑦ ᓄᓇᕗᑦ ᑐᓐᖓᕕᒃᑯᑦ, ᒐᕙ ᒪᒃᑯᑦ, ᐊᕕᑦᑐᖅᓯᒪᔪᑦ ᐆᒪᔪᓕᕆᓂᕐᒧᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᑎᓚᐅᕐᒪᑕ ᐅᖃᓪᓚᐅᓯᖃᑦᑐᑎᒃ ᑑᒑᓖᑦ 
ᑲᒪᒋᔭᐅᔭᕆᐊᖃᓐᓂᖏᓐᓄᑦ ᐱᑦᔪᑕᐅᔪᓂᒃ ᐊᒻᒪᓗ ᓇᓗᓇᐃᑎᕆᓪᓗᑎᒃ ᐱᓪᓗᐊᑕᐅᓂᖏᓐᓂᒃ 
ᐱᐊᓂᒃᓯᓇᓱᐊᖅᑐᑎᒃ ᑑᒑᓕᓐᓂᒃ ᑲᒪᒋᔭᖃᕐᓂᕐᒧᑦ ᐸᕐᓇᐅᑎᒥᒃ ᔭᓄᐊᓕ 2013 ᑎᑭᓪᓗᒍ. ᐱᓕᕆᖃᑎᒌᑦ 
ᐊᖏᖃᑎᒌᓚᐅᖅᑐᑦ ᑖᓐᓇ ᐃᓱᓕᒃᕕᖓ ᒪᓕᑦᑎᐊᕐᓂᐊᕐᓗᒍ, ᐸᕐᓇᐅᑎ ᑎᑎᕋᖅᑕᐅᒋᐊᖓᓂᐊᖅᑐᖅ 
ᑕᖅᑭᐅᓂᐊᖅᑐᓂ. ᑲᒪᒋᔭᖃᕐᓂᕐᒧᑦ ᐸᕐᓇᐅᑎ ᐱᖃᓯᐅᔾᔨᓯᒪᓂᐊᕐᒥᔪᖅ ᐊᑐᓕᖁᔨᔾᔪᑎᖏᓐᓂᒃ ᑖᒃᑯᐊ 
ᐱᓕᕆᔨᐅᖃᑎᒌᑦ ᐱᔭᒃᓴᖃᑦᑎᑕᐅᓚᐅᖅᑐᑦ ᐱᒻᒪᕆᐅᓂᖏᓐᓂᒃ ᑑᒑᓕᓐᓂᒃ ᑲᒪᒋᔭᖃᕐᓂᕐᒧᑦ ᐱᑦᔪᑎᐅᔪᓂᒃ. 
ᑖᓐᓇ ᑎᑎᕋᖅᑕᐅᒋᐊᖓᖅᓯᒪᔪᖅ ᐸᕐᓇᐅᑎ ᐅᖃᐅᓯᕆᔭᐅᓚᐅᖅᑐᖅ ᑎᓯᐱᕆ 2011-ᒥ ᐊᒻᒪᓗ ᕖᕗᐊᓕ 
2012-ᒥ ᐱᖃᑎᒋᔭᐅᓪᓗᑎᒃ ᐊᐅᓚᑦᑎᓂᕐᒧᑦ ᐱᓕᕆᖃᑎᒌᖑᔪᑦ, ᐊᒻᒪᓗ ᐋᖅᑭᒃᑎᕆᓪᓗᑎᒃ 
ᑐᓐᖓᕕᒋᔭᐅᓂᐊᖅᑐᓂᒃ ᓄᓇᓕᓐᓂ ᐅᖃᓪᓚᖃᑎᖃᖃᑦᑕᓂᕐᒧᑦ ᒫᑦᓯᒥ 2012. 



 
ᑖᒃᑯᓇᓂ ᐅᓪᓗᐃᑦ ᕿᑎᖏᓐᓂ ᒫᑦᓯ 19-31, 2012, ᐊᖓᔪᖅᑲᐅᑏᑦ ᐃᒪᕐᒥᐅᑕᓕᕆᔨᒃᑯᓐᓂᑦ, ᐃᓚᒋᔭᐅᔪᑦ 
ᑖᒃᑯᓇᓐᖓᑦ ᐱᖓᓱᓂ ᐊᕕᑦᑐᖅᓯᒪᔪᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓂᑦ, ᐊᒻᒪᓗᒃᑕᐅᖅ ᐅᑦᔨᓱᖅᑏᑦ ᓄᓇᕗᑦ 
ᒐᕙ  ᒪᒃᑯᓐᓂᑦ−ᐃᒪᕐᒥᐅᑕᓕᕆᔨᒃᑯᓐᓂᑦ, ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ, ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᓐᓂᑦ ᐳᓚᕋᓚᐅᕐᒥᔪᑦ 9−ᖑᔪᓂᒃ ᓄᓇᓕᓐᓂᑦ ᒪᕐᕈᐃᓱᖅᑐᑎᒃ ᐅᐸᑲᑦᑕᖃᑦᑕᖅᑐᑎᒃ ᓄᓇᓕᓐᓂᑦ 
(ᓴᓐᓂᕈᑎᐅᑉ ᐃᒪᖓᓃᑦᑐᓂᒃ ᐱᑦᔪᑎᖃᑦᑐᑎᒃ ᐳᓚᕋᓐᓂᖅ − ᐸᖕᓂᖅᑑᒧᑦ, ᕿᑭᖅᑕᕐᔪᐊᕐᒧᑦ, 
ᑲᖏᑦᑐᒑᕐᐱᒻᒧᑦ, ᒥᑦᑎᒪᑕᓕᒃᒧᑦ, ᐃᒃᐱᐊᕐᔪᒃ, ᐃᖃᓗᐃᑦ; ᐅᐊᓐᓇᖅᐸᓯᐊᓄᑦ ᑕᓯᐅᔭᐅᑉ ᐳᓚᕋᓐᓂᖅ − 
ᓇᐅᔮᑦ, ᑰᒑᕈᒃ ᐊᒻᒪᓗ ᐊᐅᓱᐃᑦᑐᖅ. ᐊᒻᒪᓗᒃᑲᓐᓂᖅ, ᓴᓂᕋᔭᒃ ᐊᒻᒪᓗ ᐃᒡᓗᓕᒃ ᐊᖑᓇᓱᒃᑐᓕᕆᔨᒃᑯᑦ 
ᑲᑎᒪᔨᖏᓐᓃᖔᖅᑐᑦ ᑲᑎᒪᖃᑕᐅᓚᐅᕐᒥᔪᑦ ᑰᒑᕈᒻᒥ ᐊᒻᒪᓗ ᓇᐅᔮᓂ. ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, ᐊᒻᒪᓗ 
ᑕᓗᕐᔪᐊᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑕ ᑭᒡᒐᑐᖅᑎᖏᑦ ᑲᑎᒪᖃᑕᐅᓚᐅᖅᑐᑦ ᑰᒑᕈᒻᒥ; ᑭᒻᒥᕈᑦ ᐊᒻᒪᓗ 
ᑭᓐᖓᐃᑦ ᑭᒡᒐᖅᑐᖅᑎᖏᑦ ᑲᑎᒪᖃᑕᐅᓚᐅᖅᑐᑦ ᓇᐅᔮᓂ. ᖃᐃᖁᔭᐅᓯᒪᒐᓗᐊᖅᑐᑎᒃ, ᓯᒪ ᐱᔾᔪᑎᒋᓪᓗᒍ, 
ᑲᑎᒪᔭᖅᑐᕆᐊᓖᑦ ᖃᐅᓱᐃᑦᑐᒥᒃ, ᐃᓪᓗᓕᒑᕐᔪᒻᒥᑦ ᐊᒻᒪᓗ ᓴᓪᓕᓂᑦ ᐅᐸᒍᓐᓇᓚᐅᖏᑦᑐᑦ.  
 
ᐱᓕᕆᐊᒃᓴᕆᔭᓪᓗᐊᑕᐅᓚᐅᖅᑐᑦ ᐅᖃᓪᓚᖃᑎᖃᖃᑦᑕᑎᓪᓗᒋᑦ ᐃᒪᓐᓇ:  
1) ᓇᓗᓇᐃᖅᓯᓪᓗᑎᒃ ᑲᓇᑕᒥ ᐊᒻᒪᓗ ᓯᓚᕐᔪᐊᕐᒥ ᐃᑉᐱᒋᔭᐅᕙ ᔾᓪᓕᐊᓂᖓ ᑑᒑᓕᒐᓱᖃᑦᑕᕐᓂᖅ 

ᐊᐅᓚᑕᐅᓂᖓ ᐊᒻᒪᓗ ᐅᖃᐅᓯᕆᓗᒍ ᓴᓐᖓᑎᖅᑕᐅᔭᕆᐊᖃᓐᓂᖓ ᑑᒑᓕᑦ ᑲᒪᒋᔭᐅᓂᖏᓐᓄᑦ ᐊᒻᒪᓗ 
ᐊᐅᓚᑦᑎᓂᕐᒧᑦ ᐸᕐᓇᐅᑎᓕᐅᕐᓗᑎᒃ (IFMP); 

2) ᐅᖃᕈᑎᒋᓗᒋᑦ ᐊᐅᓚᑦᑎᓂᕐᒧᑦ ᐱᑦᔪᑎᐅᔪᑦ ᑑᒑᓕᒐᓱᖃᑦᑕᓂᕐᒧᑦ; ᐊᓯᔾᔨᖅᑕᐅᔪᙵᒪᔪᑦ ᑑᒑᓕᓐᓂᒃ 
ᐊᐅᓚᑦᑎᓂᕐᒧᑦ, ᒪᓕᓪᓗᒍ ᑎᑎᕋᖅᑕᐅᒋᐊᖓᖅᓯᒪᔪᒥ IFMP; ᐊᒻᒪᓗ ᐊᐅᓚᑦᑎᓂᕐᒧᑦ ᐊᑐᐊᖅᓯᔾᔪᑏᑦ 
ᐊᑐᓕᖅᑎᑕᐅᓂᐊᖅᑎᓪᓗᒋᑦ ᐊᓯᔾᔨᐅᑕᐅᓇᓱᐊᖅᑐᑦ, ᓲᕐᓗ ᐊᖑᓇᓱᓐᓂᒃᑯᑦ ᐅᓂᒃᑳᖃᑦᑕᕆᐊᖃᕐᓂᕐᒧᑦ 
ᐊᒻᒪᓗ ᑑᒑᓂᒃ ᓇᓗᓇᐃᒃᑯᑎᖅᓱᐃᓂᕐᒧᑦ ᐊᑐᐊᖅᓯᔾᔪᑏᑦ.  

3) ᑐᓴᕋᓱᐊᕐᓗᑎᒃ ᐅᖃᐅᓯᕐᓂᒃ, ᐃᓱᒪᒋᔭᐅᔪᓂᒃ, ᐊᒻᒪᓗ ᐱᖁᓯᑐᖃᐃᑦ ᖃᐅᔨᒪᓂᕆᔭᐅᔪᑦ/ᖃᐅᔨᒪᔪᒻᒪᕇᑦ 
ᐃᓱᒪᒋᔭᖃᓐᓂᖏᓐᓂᒃ ᐃᓄᓐᓂᒃ ᐊᖑᓇᓱᒃᑎᓂᒃ ᐊᒻᒪᓗ ᓄᓇᖃᑦᑎᐅᔪᓂᒃ ᑕᒪᑐᒧᖓ ᑑᒑᓕᓐᓂᒃ 
ᐊᐅᓚᑦᑎᓂᕐᒧᑦ ᐊᒻᒪᓗ ᑎᑎᕋᖅᑕᐅᒋᐊᖓᖅᓯᒪᔪᒧᑦ IFMP; ᐊᒻᒪᓗ 

4) ᐋᖅᑭᐹᓪᓕᕐᓗᒍ ᐱᓕᕆᖃᑎᒌᒋᐊᖃᓐᓂᖅ ᐊᒻᒪᓗ ᐱᖃᓯᐅᔾᔭᐅᖃᑦᑕᕆᖃᐊᖃᓐᓂᖏᑦ 
ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᐃᓄᐃᑦ ᓄᓇᓕᖏᑦ ᐸᕐᓇᓯᒪᑦᑎᐊᓂᖅᓴᐅᖁᓪᓗᒋᑦ ᑖᒃᑯᓄᖓ CITES−ᑯᑦ 
ᑲᑎᒪᓂᖓᓄᑦ ᐅᐱᓐᖓᔅᓵᖓᓂ 2013. 
 

ᐱᖓᓱᓂᒃ ᐅᓂᒃᑳᓕᐊᖑᓯᒪᔪᓂᒃ ᑐᓂᓯᔪᖃᓚᐅᖅᑐᖅ ᐊᑐᓂᒃ ᓄᓇᓕᓐᓄᑦ. ᓯᕗᓪᓕᖅ ᐅᓂᒃᑳᖅ ᓄᓇᓕᑦ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᑐᒡᓕᐊ ᐅᓂᒃᑳᓕᐊᖑᔪᖅ ᓄᓇᖃᑦᑎᐅᔪᓄᑦ ᑭᒃᑯᑐᐃᓐᓇᕐᓄᑦ ᐊᒻᒪᓗ 
ᐱᖓᔪᐊᑦ ᑐᕌᖓᓚᐅᖅᑐᖅ ᖃᐅᔨᒪᔭᐅᔭᕆᐊᓕᓐᓄᑦ ᐊᖑᓇᓱᒃᑎᓄᑦ. ᐃᓚᖏᓐᓂ ᓄᓇᓕᓐᓂ, 
ᐊᖏᕈᑎᐅᓚᐅᕐᒥᔪᖅ ᑲᑎᑕᐅᖁᔭᐅᓪᓗᑎᒃ ᒪᕐᕉᒃ ᑲᑎᒪᓃᒃ. ᑲᑎᒪᔭᖅᑐᖅᓯᒪᔪᑦ ᑲᑎᒪᓂᓕᒫᓂ 
ᑎᓕᐅᖅᑕᐅᓚᐅᖅᑐᑦ ᐅᖃᓪᓚᖁᔭᐅᓪᓗᑎᒃ ᐃᓱᒪᒋᔭᖏᓐᓂᒃ, ᐅᖃᓪᓚᒍᓐᓇᕐᓗᑎᒃ, ᐃᓱᒫᓘᑎᒥᓂᒃ 
ᐅᖃᐅᓯᖃᓪᓗᑎᒃ ᐊᒃᑐᐊᓂᖃᑦᑐᑦ ᐅᖃᓪᓚᐅᓯᕆᔭᐅᔪᒧᑦ.  
 
ᐅᖃᓪᓚᖃᑎᒌᓂᕐᒧᑦ ᑲᑎᒪᓂᐅᔪᑦ ᐅᐸᑦᑕᐅᑦᑎᐊᖃᑦᑕᓚᐅᖅᑐᑦ. ᓄᓇᖃᑦᑎᐅᔪᑦ ᑐᓴᖅᑎᑎᑦᑎᐊᓚᐅᖅᑐᑦ 
ᐃᓄᐃᑦ ᐊᒻᒪᓗ ᓄᓇᓖᑦ ᖃᐅᔨᒪᓂᕆᔭᖏᓐᓂᒃ ᐊᒻᒪᓗ ᐱᓕᕆᖃᑦᑕᖅᓯᒪᓂᖏᓐᓂᒃ ᑐᕌᖓᔪᑦ ᑑᒐᓂᒃ 
ᐊᐅᓚᑦᑎᓂᕐᒧᑦ ᐊᒻᒪᓗ ᐊᖑᓇᓱᓐᓂᕐᒧᑦ. ᐅᓂᒃᑳᖅᓯ ᓇᓗᓇᐃᖅᓯᔪᖅ “ᑐᓴᖅᑕᑎᓐᓂᒃ” ᐅᖃᓪᓚᖃᑎᒌᓐᓂᒃᑯᑦ 
ᑲᑎᒪᓂᖃᑦᑎᓪᓗᑕ.  
 
 




























